
SENSIBILITE POLITIQUE L-1728 Létzebuerg

22, RUE DE L'EAU
L-1449 LUXEMBOURG

—

Létzebuerg, den 02/10/2024

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministesch fir Landwirtschaft, Erndhrung a Waibau weiderzeleeden.

Virun e puer Joren haten d’Piraten eng Diskussioun iwwert d’Pelzverkafsverbuet an der Chamber
ugestouss. An enger Aktualitéitsstonn zum Thema gouf vun eiser Sait eng Motioun (n° 3031)
proposéiert, an dar d’Regierung opgefuerdert gouf, de Verkaf vun Zuuchtpelzer ze verbidden. Dés
Motioun gouf net vun de Majoritéitsparteien ugeholl.

An der Antwert op d'parlamentaresch Fro n°5214 hat den deemolegen Landwirtschaftsminister dunn
informéiert, dass hien den 28te Juni um EU-Agrarministerrot, zesumme mat 5 anere Ministeren, eng
Initiativ iwwert de Verbuet vun der Pelzdéierenzuucht an der EU virgestallt huet. "Dés Delegatioune
waren sech eens, dass d‘Haltungskonditioune vun de Pelzdeieren net kompatibel mat minimalen
Ufuerderungen un den Déiereschutz sinn, dass d’Zuucht an d’Déiden vun Déieren némme fir hire Pelz
ethesch net vertrietbar sinn, an dass dofir d‘Pelzdeierenzuucht an der EU sollt progressiv verbuede
ginn. [...] Eng ganz Rei vun EU-Memberstaaten énnerstétzen ee Verbuet vun der Pelzd€ierenhaltung
an der EU".

Zum aktuellen Zaitpunkt reegelt d‘létzebuergescht Déiereschutzgesetz, dass d’Produktioun vu Pelzer zu
Létzebuerg verbueden ass. Dés Reegelung verbitt awer net de Verkaf vu Pelz, deen aus dem Ausland
importéiert gétt. Deemno gétt d’Pelzindustrie an déi domadder agoend Déierequélerei just an aner
Lanner verlagert.

An deem Zesummenhang weilt ech der Ministesch dés Froe stellen:

1. Kann d'Ministesch informéieren, wéi de Stand vun der Initiativ iwwert de Verbuet vun der
Pelzdéierenzuucht an der EU ass?
Wéi vill Reuniounen goufen et zénter der Antwert op d'Fro 5214?

2. Ennerstétzt déi aktuell Regierung d'Demarche vun der Virgangerregierung?

3. Wéi eng Partnerlanner huet de Minister identifizéiert, déi d'Approche vum Pelzverbuet deelen?

Mat déiwem Respekt,

GOERGEN Marc
Deputéierten

